
EUZKO-DEYA 

ELURTZA 

Elur txuriyak ditu 

mendiyak estaldu, 

ain ederra dalarik 

baita itunez bildu; 

artzaine polittari 

txit gogoa illundi. 

¡Ai, ez du txoritxuak 

goizian abestu! 

( A B E S T I Y A ) 

Umezurtza negarrez, 

txoriya dardaizka, 

loretxua igarturik, 

ardiya marroizka, 

mendi eta zelayak 

elurrek jantzita: 

neri iduritzen zaizkit 

illoyatz bilduta. 

¿Nun zera eguzkiya...? 

¿Nun zera, nun zera...? 

Atoz dizdiatzalle 

elurrak kentzera; 

illik dagon lurrari 

bizitz ematera, 

mendi, baso, zelayak 

alayez janztera. 

TENE. 


